
GOUVENE HOCHUL SIYEN YON LEJISLASYON KI EGZIJE ETIKET AVETISMAN
SOU PLATFOM MEDYA SOSYAL YO

Lejislasyon S4505/A5346 la egzije pou platfom medya sosyal ki gen seten
karakteristik predate yo montre etiket avétisman bay jén itilizaté yo

Bati sou efo kontinyel Gouvené a pou abdde kriz sante mantal jén yo

Gouvene Kathy Hochul te negosye yon amannman chapit epi li te siyen yon lejislasyon
ki pral egzije platfom medya sosyal yo pou yo montre etiket ki aveti sou enpak danjere
seten karakteristik ka genyen sou sante mantal jén itilizate yo.Lejislasyon S4505/A5346
la, anba amannman chapit la, egzije pou platfom medya sosyal ki ofri fil videyo ki kreye
depandans, lekti otomatik oswa defile enfini pou yo poste etikét avétisman sou platfom
yo. Lejislasyon sa a bati sou efod kontinyél Gouvené a pou abode kriz sante mantal jen

yo

"Kenbe Nouyoké yo san danje te pi gwo priyorite mwen depi lé mwen antre an
fonksyon, epi sa gen ladan | pwoteje timoun nou yo kont danje potansyel fonksyon
medya sosyal yo ki ankouraje itilizasyon eksesif", Gouvené Hochul te deklare.
"Nouyoké yo merite transparans. Avek kantite enfomasyon nou ka pataje sou enténét
la, li esansyel pou nou bay sante mantal priyorite epi pran mezi ki nesese pou asire ke
moun yo okouran de tout risk potansyel yo."

Etid resan yo montre ke adolesan ki pase plis pase twa édtan pa jou sou rezo sosyal yo
fe fas ak doub risk pou yo gen enkyetid ak depresyon. Anviwon mwatye nan adolesan
yo deklare ke rezo sosyal yo fe yo santi yo mal parapo ak ko yo, epi adolesan ki itilize
rezo sosyal yo plis yo gen preske de fwa plis chans pou yo evalye sante mantal yo kom
move oswa tré move.

Etiket avetisman pou konsomate yo deja prezan sou yon varyete pwodwi diferan,
tankou tabak, kote yo kominike risk kanseé pou lasante; anbalaj plastik, kote yo endike
risk toufe pou timoun piti; séten pwodwi alimanté ki gen anpil sik ak sodyom, kote yo
aveti sou risk dyabet, obezite, kari danté, maladi ke, oswa AVC; alkol, kote yo endike
risk malfomasyon depi nan matris pandan gwoses ansanm ak danje pou moun k ap
kondwi pandan yo sou; epi jwét videyo ak Iot kalite medya, kote yo aveti sou risk limye k
ap flache pou itilizatée ki gen epilepsi fotosansib.

Pou konbat risk sante mantal ki genyen nan itilizasyon fonksyon danjere platfom medya
sosyal yo ki pwolonje itilizasyon an, lejislasyon sa a pral egzije konpayi medya sosyal
yo pou yo mete etiket avétisman sou platfom yo le yon jén itilizate itilize fonksyon
predaté a okomansman epi detanzantan apre sa, selon itilizasyon kontinyel. ltilizaté yo
p ap kapab kontoune oswa klike sou avétisman yo.

Manm Asanble Nily Rozic te deklare, "Fanmi Nouyoke yo merite onetete sou fason
plattom medya sosyal yo afekte sante mantal. Le lwa sa a egzije etikét avetisman ki
baze sou denye rechech medikal yo, li mete sante piblik an premye epi finalman li ban
nou zouti nou bezwen pou nou pran desizyon enfome. Mwen fyé pou m patwone
lejislasyon sa a ansanm ak Senaté Gounardes kom yon pati nan efo jeneral ou pou
kreye yon anviwonman dijital ki pi an sekirite pou timoun yo."

